
Apstrakt: Predmet analize su migracije iz Bosne i Hercegovine. Analiza se dotice
devedesetih kada su migracije dostigle najveéi procenat migracija na teritoriji Evrope
nakon Drugog svjetskog rata. S obzirom na povecan trend migracionih kretanja mlade
populacje ka zapadnoj Evropi, analiza obuhvata i period nakon 2008. godine, gdje
podaci ukazuju na pojedinaéne migracije, ¢iji ¢e razlozi biti razmatrani u radu. Indi-
katori koji proizilaze iz obavljenih intervjua ukazuju na nestabilnu politi¢ku situaciju,
lose ekonomske pokazatelje i veliku nezaposlenost. Osnovni cilj rada je povecanje
svijesti institucija o ,,odlivu mozgova“, ljudskom kapitalu dijaspore koja nudi veliki
kapacitet za razvoj i napredak BiH. U zaklju¢nim razmatranjima se navodi primarna
uloga drzave ali i akademske zajednice koja bi razmjenom ideja i nau¢ne saradnje sa
dijasporom priblizila moguénost cirkulacije novih saznanja i dobrih praksi.

Kljuéne rijeéi: ,,odliv mozgova “, ,, priliv mozgova “, saradnja institucija na nivou
Bosne i Hercegovine, analiza trzista rada, ,,cirkulacija mozgova “.

uvoD

Interesovanje za analizu migracija sa aspekta povratka ,,odliva mozgo-
va“ iz Bosne i Hercegovine, uglavnom dolazi kao inicijativa od meduna-
rodnih institucija i stranih ambasada. Rijetke su analize ove savremene
pojave u BiH radene za potrebe master i doktorskih disertacija. U fondu
naucne literature koja se bavi ovim pitanjem, mozemo koristiti saznanja
stranih stru¢njaka koji se doti€u pitanja migracija, zatim projekata EU,
UNDP-a, ambasada u BiH i drugih stranih institucija i nevladinih
organizacija. Akademska zajednica BiH, uglavhom sa Univerziteta u
Sarajevu, se angazuje na projektima koje finansijski podrzavaju meduna-

rodne institucije (UNDP, Svjetska banka, Svajcarska vlada, Evropska
komisija i dr.), dok su istrazivaci sa drugih univerziteta BiH zaobideni u
analizama ovog fenomena. Odgovor na pitanje zaS$to se migracije
visokoobrazovanih i uglavnhom mladih ljudi posmatraju odvojeno od
migracija drugih socijalnih slojeva, te od ekonomskog i politickog
ambijenta, s jedne strane, lezi u Cinjenici da politicki menadZzment u BiH
nije spreman priznati svoju nezainteresovanost za ekonomski razvoj i
izgradnju ambijenta ekonomske i svake druge sigurnosti. Dok, s druge
strane, konstatujemo da migracije nikada nisu bile posebno polje
istrazivanja jedne druStvene nauke®. U izradi rada smo se susretali sa
razlicutim problemima. Prvo, razli¢itim evidencijama arhiva BiH o
migracijama, drugo, nepostojanje ta¢nih evidencija diplomatsko konzu-
larnih predstavnistava BiH i trece, nezainteresovanost institucija BiH da
vode azurnu evidenciju o migracijama. Vecina dosada$njih istraZivanja,
analiza 1 projekata radenih u svrhu povecanja svijesti o resursima dijaspore,
posebno u oblasti ekonomske i studentske migracije, ostala je na
deskriptivnom nivou. Veoma je mali procenat studijskih posjeta izmedu
univerziteta BiH i dijaspore, zatim razmjene studenata i predavaca ¢iji je
povod za dolazak uglavnom medunarodna konferencija, gdje nova
saznanja i dobre prakse ostaju samo na papiru. Umrezavanje studenata se
povezuje sa fondovima Evropske unije i inostranih ambasada koji izdvajaju
finansijska sredstva za stipendiranje studenata koji se nakon studija rijetko
vra¢aju u zemlju svoga porijekla. Cilj rada je da se preispitaju indikatori
ekonomskih migracija, sa posebnim osvrtom na ,,odliv mozgova“ iz BiH.
Koristimo se metodom studije slu¢aja u svrhu ukazivanja na nedovoljnu
zainteresovanost odredenog politickog faktora, za prepoznavanje pote-
ncijala njihovog povratka u zemlju.

SAVREMENI PRISTUPI O MIGRATORNIM KRETANJIMA

Devedesete godine proslog vijeka u Bosni i Hercegovini obiljezila su
ratna deSavanja, uzrokovana raspadom Jugoslavije, S$to je, u opstem,
gradanskom sukobu, devastiralo ekonomiju i drustvo, koja je po nekim
indikatorima podsjecala na Evropu nakon Drugog svjetskog rata. Gubici
su bili vidljivi u svakom pogledu. Hiljade ljudi je izgubilo Zivot, stotine
hiljada raseljeno u zemlje ex-Yu, Evrope i SAD-a. Politicke i ekonomske
institucije i danas, nakon dvadeset godina od potpisivanja Dejtonskog
mirovnog sporazuma, grade put povjerenja i zajedni$tva. Primarni razlog
sporog oporavka ekonomije i politickih institucija na nivou Bosne i
Hercegovine je nestabilna politicka situacija, koja odrzavanjem politickih i
etnickih interesa stvara sliku stausa quo, ¢emu doprinosi komplikovana
institucionalna struktura. U namjeri da zaustavi ratna deSavanja i najveci
egzodus ljudi sa podru¢ja Bosne i Hercegovine nakon Drugog svjetskog

3 De Haas, Hein, (2008): Migration and Development — A Theoretical Perspective,
IMI Working paper 9, International Migration Institute, University of Oxford,
http://www.imi.ox.ac.uk/about-us/people/hein-de-haast#sthash.alhos6 MU.dpuf, pp.3

rata, Dejtonski mirovni sporazum, Aneksom IV je konstituisao Bosnu i
Hercegovinu podijeljenu na dva entiteta: Republiku Srpsku i Federaciju
Bosnu i Hercegovinu, a kasnije odlukom Visokog predstavnika je defini-
san status Brcko distrikta.

lako je rat okoncan prije dvadeset godina, istrazivaci koji zele da
istraze pitanje migracija nailaze na razli¢ite podatke i analize ¢iji pristupi i
konacne analize zavise od etni¢ke pripadnosti njenih autora. Za potrebe
rada opredjelili smo se za podatke koje objavljuje Ministarstvo za ljudska
prava i izbjeglice BiH (Tabela br. 1), Agencija za statistiku BiH i UNDP.
Nakon uporednih analiza, utvrdeno je da u BiH zivi 3.791.622 stanovnika*
(data world bank: 3.818 million, 2014. godine), oko 2.000.000 je iseljenika
(1'i 1l generacije), dakle oko 50% u odnosu na broj stanovnika u zemlji.®
Stanovnistvo je dosta emigriralo u vise od 100 zemalja svijeta. Bosna i
Hercegovina je prva u Evropi a sedma u svijetu po broju iseljenika u
odnosu na broj stanovnika.

Realno stanje o povratku ,,odliva mozgova“ druge generacije iselje-
nika 1 cirkulacija znanja i vjeStina u zemlju porijekla zavrSava na papiru
neispunjenih Zelja. ZaSto ne postoji inicijativa za upravljanjem zavrSenih
kadrova iz inostranstva ali i uspjesnih privrednika dijaspore kao potencijal
razvoja i napretka BiH, analiziraemo u drugom dijelu rada.

Tabela 1: zemlje prijema odabranih po broju iseljenika iz BiH ( > 70.000)

Ukupan broj Od toga Broj osoba Broj BH
Zemlja bh. iseljenika i broj koje imaju iseljenika koji
prijema njihovih rodenih u samo su stekli i
potomaka BiH drzavljanstvo drZavljanstvo
BiH zemlje prijema
HRVATSKA 381.764 + 189.039 6.733 _ podaci nisu
javno dostupni
SRBIJA 300.000 + 298.835 podaci nisu podaci nisu
javno dostupni javno dostupni
SAD 250-300.000 + | 122.529+ 43.547+ 78.982+
NJEMACKA 228.000 + 155.000+ 152.470 75.530+
SLOVENUA 150.000 + 97.142 38.836 96.744
AUSTRIA 135.406 + 68.894 79.571 53.090
SVEDSKA 80.000 + 57.183 47511 37.849

Izvor: Ministarstvo za ljudska prava i izbjeglice BiH, Sektor za iseljenistvo
,, Pregled stanja bosanskohercegovackog iseljenistva*, Sarajevo 2014. godine

4 Agencija za statistiku BiH je objavila preliminarne rezultate popisa stanovnistva
2013: ukupno popisano 3.791.622, od toga u Federaciji BiH 2.371.603, Republici
Srpskoj 1.326.991, Brcko distrikt BiH 93.028.

5 Projekat migracije i razvoj (2013). UNDP, Ministarstvo za ljudska prava i
izbjeglice BiH, Vlada Svicarske

Migracije se Cesto oznaavaju kao kretanje osobe ili grupe osoba iz
jedne geografske jedinice u drugu, preko administrativne ili politicke
granice, sa ciljem da se privremeno ili trajno nasele na mjestu koje se
razlikuje od mjesta porijekla.® Ujedinjenje nacije migracije definiSu kao
oblik prostorne pokretljivosti izmedu jednog geografskog dijela u drugi,
podrazumjevajuci pod tim trajnu promjenu mjesta stanovanja, dok naucna
javnost svaku promjenu mijesta stanovanja, bez obzira na destinaciju i
trajanje, smatra migracijama.

Razvoj savremenih pristupa o medunarodnim migracijama zapoceo je
mikroteorijskim modelima. U srediStu ovih teorija je pojedinac koji
slobodno, racionalno i samostalno donosi odluke. Potencijalni ekonomski
migrant mjeri negativne faktore koji ga potiskuju iz zemlje u kojoj Zivi,
koji se u literaturi definiSu kao push faktori. Najces$¢i su: gubitak posla,
male plate, nizak Zivotni standard, lo$i uslovi za rad, populacioni i ekoloski
pritisci. S druge strane imamo pozitivne faktore koji ga privlace ka zemlji
destinacije i zovemo ih pull faktori. Oni se prepoznaju u boljim mogu-
¢nostima zaposljavanja, napredovanja u poslu, bolje placen posao, visi
zivotni standard, pogodnosti koje pruza okolina i zivotni uslovi, zatim bolji
uslovi obrazovanja i mogucénost zaposlenja nakon zavrSetka obrazovanja.

Potencijalni migrant racionalno i samostalno procenjuje Korist i trogak
selidbe 1 ukoliko razlika u ocekivanim zaradama prevazilazi troskove
migriranja dolazi do promjene lokacije.”

Sa teorijskog stanovista vidljivo je da se pristupom push-pull faktora
uocavaju indikatori migracija u BiH koji potvrduju neoklasicnu ekonomsku
teoriju. Jedan od naj¢es¢ih indikatora migracija posmatran u periodu od
2008-2014. godine na prostoru BiH je prikazan u tabeli br. 2. i 3.

Tabela br. 2 Registrovana nezaposlenost u BiH za period 2008-2014

Analize Agencije za statistiku I1znos u 1000
BiH za decembar mjesec/godina
2008 483.251
2009 510.534
2010 522.080
2011 536.728
2012 550.255
2013 553.762
2014 547.112

6 Bauer, Thomas; Haisken-DeNew, John; Schmidt, Cristoph (2005). ,,International
Labour Migration, Economic Growth and Labour Markets: The Current State of
Affairs®, u: Macura; MacDonald; Haug (ur.), The New Demographic Regime —
Population Challenges and Policy Responses, United Nations, 111-137, p.p.113.

7 Massey, Douglas, (2001). “Theory of Migration”, u: Smelser, Neil, Baltes, Paul
(ur), International Encyclopaedia of the Social and Behavioral Sciences, Cambridge
University Press, 9828-9834

Dakle, stopa nezaposlenosti u Bosni i Hercegovini je jedna od najvecih
u regionu gdje je uces¢e mlade populacije 50%, a vanjski dug Bosne i
Hercegovine za 2014. godinu iznosio je 8,12 milijardi konvertibilnih
maraka ili 31% BDP-a. Stopa nezaposlenosti je nesto manja u 2015. godini
sa brojem od 536 659, odnosno 27%.

Tabela br. 3 Dobna starost nezaposlenih u periodu od 2012-2014, u %

Dob nezaposlenih 2012 2013 2014
15-24 63,1 59,1 62,7
25-49 27,2 26,6 27,1
50-64 16,9 18,2 16,3

65 1vise - - -

Nasuprot teoreticarima koji njeguju mikro teorijske pristupe, posma-
traju¢i migracije iz perspektive pojedinca kao racionalnog aktera, nalaze se
autori koji migracije posmatraju na makro nivou. Njihova analiza obuhvata
vezu izmedu drustvenih, ekonomskih, politickih, kulturnih, demografskih
ili ekoloskih struktura i migracija. Izmedu ova dva analiti¢ka nivoa nalaze
se teoreticari koji ukazuju na znacaj mezo pristupa i koji za jedinice analize
uzimaju razli¢ite drustvene grupe (porodicu, domacinstvo, raznovrsne
migratorne mreze), Cesto koriste¢i pojam socijalnog kapitala.

Medunarodne razlike u zaradama su jedan od bitnijih, pokretaca migra-
cija. Odluke o migracijama ¢esto ne donose izolovani, racionalni pojedinci
kao $to predvida neoklasi¢na ekonomija®. Umjesto toga, ustanovljeno je da
medunarodne migracije predstavljaju strategiju druStvenih grupa (najcesce
domacinstva, porodice, a nekada i ¢itave zajednice) u trenucima ugrozenog
materijalnog blagostanja. Nova ekonomija migracija uglavnom migracije
posmatra na nacin na koji se domacinstvo bori da prevazide strukturalne
transformacije i trzisne poremecaje. Velike oscilacije na trzistima rada koje
se u posmatranom periodu javljaju na prostoru BiH govore o postojanju
visSkova radne snage, a odgovori Vlade BiH su veoma ograniceni, spori i
neefikasni. U Zelji rjeSavanja pitanja egzistencije, porodice $alju jednog ili
viSe ¢lanova u inostranstvo na rad. Devizne doznake koje dolaze od clana
porodice iz dijaspore predstavljaju dobar izvor finansija porodi¢nog bu-
dzeta. Ne samo da povecavaju standard Zivota porodice ve¢ i uticu na
budzet drzave smanjujuéi rizik povecanja siromasStva.’® Podatak koji
potpuno potvrduje prethodno iznijetu argumentaciju na sluc¢aju Bosne i
Hercegovine je iznos koji se kreée od 2,5 milijardi do 3 milijarde KM
kojeg ¢ine nov¢ane doznake i drugi finansijski transferi iz inostranstva u
Bosni i Hercegovini na godi$njem nivou.

8 Ibid
% Predojevi¢-Despié, Jelena (2010). ,,Ka razumevanju determinanti medunarodnih
migracija danas — teorijska perspektiva“, Stanovnistvo, vol. 48, br. 1, str. 25-30

Dakle, neoklasi¢na ekonomija posmatra subjekt koji koristi prednosti
neravnoteze na trziStima rada, mijenjajué¢i mjesto boravka za stalno, sa
ciljem da postigne vecu zaradu tokom Zzivota. Nova ekonomija migracija
bavi se akterom koji se privremeno seli u inostranstvo i $alje devizne
doznake kako bi se izborio sa rizicima zemlje porijekla.

Dok teoretiCari dualnog trZista rada, tvrde da u ekonomski visoko
razvijenim zemljama domicilno stanovniStvo nije zainteresovano za
»prljave, opasne i teske poslove, te se poslodavci okre¢u imigrantima,
iniciraju¢i migratorna kretanja i to kroz direktno regrutovanje i formalno
zaposljavanje!®. Ovakav trend na trziStu rada je najuocljiviji u svjetskim
metropolama gdje je visoka koncentracija ,,umnog rada“ i bogatstva, $to
stvara potrebu za pomoc¢nim i nisko plac¢enim uslugama koje se nude
migrantima (teorija svjetskog sistema), ¢ije se diplome po zavrsetku kolo-
vanja iz primjera zemalja zapadnog Balkana ne priznaju na nivou stecene
kvalifikacije. Nisu rijetki primjeri da visokoobrazovani ljudi koji dolaze iz
Bosne i Hercegovine rade poslove koje domicilno staovni§tvo obavlja sa
zavrSenom gimnazijom i poloZzenim struénim-drzavnim ispitom (primjer
Francuske). Ili pr. medicinskih sestara koje nisu na listi priznatih kvalifi-
kacija kao medicinski tehnicari te se migrantima daje mogucnost da rade
kao njegovatelji, $to je nizi rang kvalifikacije 1 opisa posla.

Teorija socijalnog kapitala objasnjava migracije kroz ja¢anje migra-
tornih mreza. Ovdje se radi o interpersonalnim mreZama koja povezuje
migrante, bivSe migrante (karta boravka) i nemigrante (sa statusom
drzavljanstva zemlje prijema) preko rodbinskih veza, prijatelja u zemlji
destinaciji, stvaraju¢i resurs koji promovise jacanje veza (porijekla),
kretanja stanovniStva, olakSavajuéi put preseljenja iz jednog mjesta u
drugo. Ovdje se treba posebno naglasiti da ulogu socijalnog kapitala
obavljaju i institucije, kao koordinaciono tijelo koje mogu djelovati i u
zemlji porijekla ili zemlji destinaciji. Na sluaju Bosne i Hercegovine
takva aktivnost nije poznata od strane institucija, ali su poznata mnoga
udruzenja koja funkcionisu sa prefiksom nacionalne pripadnosti ¢iji se broj
povetao nakon devedesetih godina. Cilj ovakvih udruzenja nije samo
ocuvanje i njegovanje kulturnog nasljeda Bosne i Hercegovine, ona vrlo
¢esto imaju i politicki karakter.

Koriste¢i se De Hasovim saznanjima da je uloga drzave i drugih insti-
tucija u formiranju ops$tih uslova za kretanje stanovniStva' presudna,
vidljivo je da prethodna teoretska uporista zanemaruju ulogu drzave.
Dakle, bez obzira sa kojeg aspekta posmatramo problem migracija, vidljiva
su strukturalna ogranicenja koja dolaze od drzave. Politicki faktor inicira

10 Massey, Douglas (2003). Patterns and Processes of International Migration in
the 21%t Century, Paper prepared for Conference on African Migration in Comparative
Perspective, Johannesburg, South Africa, 4-7 June, 2003.p.p.15-16

11 De Haas, Hein (2008). Migration and Development — A Theoretical Perspective,
IMI Working paper 9, International Migration Institute, University of Oxford,
http://www.imi.ox.ac.uk/about-us/people/hein-de-haas#sthash.alhos6 MU.dpuf pp.3

pitanja koja se bave migracijama bila ona ekonomska, socijalna ili razvojna
gdje vlade u zemljama slanja i destinacije aktivno odlucuju o promovisanju
migratornih tokova, §to znaci da jedino one imaju instrumente koji mogu
pokrenuti ili ograniiti priliv migranata.

RAZMATRANJA MIGRATORNIH KRETANJA U FUNKCIJI
RAZVOJA

U vezi sa migracijom radi razvoja ima mnogo argumenata da su one
jedna od prilika za uklanjanje svjetskog siromastva, s jedne strane, dok, S
druge, postoje i troSkovi koji mogu da premaSe dobitke na globalnom
nivou. Bogate drzave konstantno imaju ,,priliv mozgova” koji odlaze iz
zemalja koje su utroSila sredstva u obrazovanje kadrova, da bi ih bogatije
zemlje dobile po niZoj cijeni. Istina, nov€ane doznake koje se Salju u
zemlju porijekla imaju daleko veéu vrijednost u zemlji porijekla koja se
Salje porodicama, ali se taj novac uglavnom troSi za egzistencijalne
potrebe, a manje u obliku investicionih ulaganja. Ljudi nisu roba, ali se na
njih u zemlji destinaciji gleda kao na investicije; ko nam je potreban i ko
vrijedi - ostaje, ko nam nije potreban ili nam je potreban za teske poslove,
kad ih zavr$i, biva vra¢en kudi. Istina, iregularne migracije se precutno
dozvoljavaju u slucajevima kada se radi o potrebama trzista.

Jedan od nacina na koji migratorna kretanja uti¢u na razvoj zemlje
porijekla je transnacionalno preduzetnistvo Sirom svijeta, koji se sve vise
svrstava u vodece ekonomske aktivnosti. Migrantska grupa svojim socija-
Inim 1 ljudskim kapitalom moze da poveze zemlje porijekla i destinacije u
transnacionalni prostor i da koriS¢éenjem mogucnosti iz jednog dijela tra-
nsnacionalnog prostora prevazilazi prepreke u drugom dijelu transna-
cionalnog prostora. Sam proces transnacionalnog preduzetniStva podra-
zumjeva one preduzetnicke aktivnosti koje se sprovode unutar jedne drzave
na inicijativu aktera koji su utemeljeni u najmanje dvije razlicite drustvene
i ekonomske arene. Istrazivanja pokazuju da se radi o znacajnom resursu
za razvoj privrede zemlje kroz direktna ekonomska ulaganja, ali i indi-
rektno, kroz unapredenje organizacije javnog i privatnog sektora.

Globalizacija, drustvo mreza ili svjetsko druStvo kao i sve veca
cirkulacija ljudi donose mnogo vise mogucnosti za interakciju migracija i
razvoja'?. Transnacionalno preduzetniStvo je rastuéi aspekt medunarodne
poslovne ekspanzije. Stoga se i1 sprovodi sve veci broj istrazivanja o ovom
tipu migracija, bilo da ona obraduju temu preduzetnika imigranata ili
preduzetnika povratnika u zemlju porijekla. Na primjeru inzenjera i
menadzera Skolovanih u SAD-a, a rodenih uglavnom u Aziji, istice se kao
kljucna u procesu razvoja preduzetnistva i tehnoloskih inovacija u njiho-

12 Faist, T. (2008). Migrants as transnational development agents: an inquiry into
the newest round of the migration-development nexus. Population, Space and Place, 41,
pp. 21-42.

vim zemljama porijekla®. Oslanjajuéi se na profesionalne i poslovne veze
u svojim zemljama, a istovremeno odrzavajué¢i veze u SAD-a, oni su
pomogli u pokretanju preduzetnistva.

Posljednjih godina u zemljama Evropske unije povecan je trend inte-
rnacionalizacije sektora visokog obrazovanja §to je znatno uticalo na broj
mobilnih studenata, nastavnog i istrazivackog osoblja Sirom svijetas.
Boravak u inostranstvu na odredeni period studiranja doprinosi znacajnom
unapredenju kapaciteta ljudskog kapitala, jaca trziSnu kompetitivnost i
predstavlja kljucni resurs za razvoj i revitalizaciju ekonomije mati¢ne
zemlje. Na slucaju Bosne i Hercegovine, visoko obrazovanje i stru¢no
usavr$avanje dozivljavaju se kao najsigurniji put za bijeg iz posrnule
ekonomije ili politicke situacije. Trend medunarodne mobilnosti u globa-
Inom svijetu promovise ,,cirkulaciju pameti“, gdje pojedinci odlaze iz svoje
zemlje u pravcu kretanja znanja i kapitala, zatim se ¢esto vracaju ili odlaze
u neku drugu zemlju. U pitanju je proces koji se ¢esto posmatra kao jedno
od rjeSenja pretvaranja “odliva mozgova” (engl. brain drain) u “priliv
mozgova” (engl. brain gain). Medutim, veoma cesto taj ,,priliv mozgova*
koji se vraca u zemlju susreée se sa neprepoznavanjem profesionalnih
kompetencija i dugim procesom nostrifikacije stecene diplome u inostra-
nstvu, §to je posebno izrazeno na sluc¢aju Bosne i Hercegovine.

U nedostatku finansijskih sredstava za Skolovanje u inostranstvu, mladi
iz BiH dobijaju podrSku u stranim vladama kroz predvidena sredstva za
stipendiranje preko ambasada za odredene oblasti, ali i visokoobrazovnih
institucija koja putem fondova EU obezbjeduju sredstva. S ciljem omogu-
¢avanja sticanja dodatnog obrazovanja u inostranstvu, te da se steCene
vjestine 1 znanja primijene po povratku, ¢ime bi se uticalo na rast produ-
ktivnosti zemlje porijekla. Nakon ste¢enih inostarnih kvalifikacija, ne tako
rijetko ukupan nivo steenih znanja i vjeStina ostaje neiskoristen. Razlog
ovakvog trenda u Bosni i Hercegovini je nekompatiblnost ekono-mskog i
socijalnog ali i politickog sistema sa razvijenim zemljama.

Suzavajuci polje istrazivanja, usmjerili smo se na potencijalnu ulogu
povratnika u prosperitetu Bosne i Hercegovine. Glavna hipoteza bi bila da
visokokvalifikovani pojedinci koji se obrazuju izvan zemlje porijekla poka-
zuju spremnost i zelju za ulaganje stecenih kompetencija, naucnog i
socijalnog kapitala, u razvoju Bosne i Hercegovine, ali se uocavaju
pragovi na koje nailaze nakon povratka od strane institucija, politicke elite
i trZista rada, ali i globalne ekonomske krize koja je najvise uticala na
zemlje poput BiH.

13 Saxenian, A. (2002). Silicon Valley’s new immigrant high-growth entrepreneurs.
Economic Development Quarterly, 16 (1), pp. 20-31.

14 Cohen, R. and Kennedy, (2007). Global Sociology, Palgrave, London (revised
edition) Ean Khoo, S., Voigt-Graf, C., McDonald P. and Hugo, G. (2007). Temporary
skilled migration to Australia: Employers Perspectives, International Migration
Journal, vol.45, no.4 , pp. 135-175, IOM Publications.Fargues, P. (2011). International
Migration and the Demographic Transition: A Two-Way Interaction, International
Migration Review, New York, vol. 45 no 3, pp.588-614.

Znanje i inovacije su osnhova razvoja koji predstavlja ,.dinamicki
proces koji podrazumjeva ekonomski rast i sveukupni drustveni napredak,
emancipaciju pojedinaca i drustvenih grupa”.*® Zemlje jakih ekonomija
vode strateSku politiku za privlacenje ,,pameti”, §to u ,,lovu na mozgove*
donosi velike benefite. Imajuci u vidu parametre nezaposlenosti koje smo
naveli na pocetku rada, jasno je da Bosna i Hercegovina nema odgova-
rajuce instrumente koji bi zadrzali postojecu ,,pamet”, pa samim tim trpi
gubitke nesagledivih razmjera.

Osnovna ideja ovog rada jeste ukazati na neophodne promjene unutar
drzavnih institucija i javnih politika koje bi trebalo sprovesti s ciljem
efikasnog i efektivnog partnerstva sa dijasporom. Imajuci u vidu obavljene
intervjue, gdje smo za potrebe rada razgovarali sa visokokvalifikovanim
povratnicima na uzorku od 15 ispitanika, starosne dobi do 35 godina,
paznja je usmjerena na raspoloZive resurse drzave, socijalni kapital i veze u
zemlji destinaciji, zatim opsti drustveni ambijent za primjenu resursa kao i
moguénost umrezavanja.

U prvom dijelu rada smo naveli moguénosti koje nudi dijaspora,
materijalni doprinos u vidu deviznih doznaka, te smo konstatovali da se
novac koji dolazi iz dijaspore rijetko ulaZe u kapitalne investicije. Njegova
primarna namjena je potro$nja domacinstva koja obezbjeduje veéi standard
zivota. Drugo, devizne uStedevine zaradene u inostarnstvu se uglavnom
¢uvaju u doma¢im bankama. | ovdje je uloga drzave odlucujuca. Institucije
bi trebale razvijati programe za podsticaj steCenog kapitala u investicije,
gdje bi kontakti sa udruZenjima dijaspore odigrale ulogu promotera ili piar-
a, programa i projekata koje bi olaksale put ulaganja.

Kada je rije¢ o dijelu migranata koji pripadaju naucnoj dijaspori, prvi
problem je nedostatak baze podataka strucnjaka koji bi se ukljucili u
razvojne programe. Ovdje je znacajna uloga univerziteta koji bi umreza-
vanjem sa nauc¢nim institutima dobili moguénost Sirenja mreze naucnika iz
dijaspore. Saradnjom kroz razmjenu studenata, ljetnih i zimskih Skola,
studentskih i nau¢nih konferencija, predavanja, okruglih stolova i drugih
oblika saradnje, moZemo prepoznati nedostatak kapaciteta novih ideja i
mogucénosti za razvoj saradnje. Drzavni univerziteti Bosne i Hercegovine
su dosta zatvoreniji od privatnih univerziteta u pogledu saradnje sa
dijasporom. Medutim, kako se vecina privatnih univerziteta finansira od
Skolarina studenata i rijetko odobrenih projekata od institucija BiH i EU,
ulaganja u nova saznanja i umrezavanja ostaju na papiru zbog nedostatka
novca. Istina, zbog kompleksnosti ispunjavanja uslova i aplikacija za
odredene projekte koji se nude, veéi broj univerziteta se ne ukljucuje u
takav proces. Sa problemom finansija se susrecu i doktoranti koji bi nau¢na
istrazivanja obavili u inostranstvu, prosirili i osvjezili novim znanjima, a

15 Bobi¢, M. (2013). Postmoderne populacione studije, Beograd, Institut za socio-
loska istrazivanja Filozofskog fakulteta u Beogradu i Cigoja $tampa, str. 215.

zatim primjenili u zemlji, medutim, sredstva za takva putovanja uglavnom
izostaju. Univerziteti nemaju novca za Skolovanje vlastitog kadra u
inostranstvu. Mali broj istrazivaca ima podrS$ku mati¢nog univerziteta za
studijska putovanja i odlaske na medunarodne konferencije i kongrese,
imajuc¢i u vidu ogranicena sredstva. Dakle, jasni su razlozi prihvatanja
stranih stipendija i ,,odliva mozgova“ u inostranstvo, kao i razlozi zasto je
trend ,,priliva mozgova“ u BiH sve manji. Isti¢emo, da se stru¢njaci obra-
zovani u inostranstvu susre¢u sa ignorisanjem ste¢enih kvalifikacija u
inostranstvu, u odnosu na kolege koji su se obrazovali u zemlji. Cesto se
zbog misljenja steCenog u otvorenijim drustvima, a samim tim i
drugacijih pogleda na odredene probleme u Bosni i Hercegovini, kara-
kterisu kao ,,prijatelji stranih vlada“.

Ne treba zanemariti ni pravila igre koja vladaju u zemlji Bosni i
Hercegovini gdje se mogucnost napredovanja i dobijanje posla povezuje sa
politickim opredjeljenjem prema odredenim partijama. Povratnik koji se
vraca u zemlju treba prilagoditi ste€eno znanje i velika ocekivanja mogu-
¢nostima koja se nude u Bosni 1 Hercegovini, §to je ponekad veoma tezak i
stresan zadatak. Ovo jasno ukazuje na cinjenicu da se pitanje povratka
obrazovnog kadra i prepoznavanje njihovog potencijala kao znacajnog
ljudskog i intelektualnog kapitala ne nalazi visoko na listi prioriteta
»entitetskih ministarstava, niti se dovoljno prepoznaje znacaj* priliva
pameti u kontekstu drustvenog razvoja.

Dakle, odgovorna vlada i zdrava socijalna politika trebalo bi da
rjeSavaju pitanje emigracije smanjujuci ga na najnizi nivo, posebno kada je
rije¢ o ,,odlivu mozgova“. Radne migracije nose u sebi veliki potencijal i
mogu da doprinesu kako drzavama destinacije i njihovim drustvima, tako i
zemljama koje ih Salju, ali i samim migrantima. One mogu biti snazan
pokreta¢ smanjenja siromastva i razvoja u zemljama porijekla. Inostrano
iskustvo 1 doznake doprinose ekonomiji, ali uti€u i na promjenu vrije-
dnosti, kako na individualnom tako i na nivou zajednice?.

S druge strane, imigracija moze biti pokreta¢ ekonomskog rasta i
inovacija. Strani radnici mogu djelovati kao katalizator za otvaranje novih
radnih mjesta, doprinjeti prevazilazenju problema nedostatka radne snage i
poveéanju efikasnosti trzista rada. Imigracija daje doprinos u rjeSavanju
nekih vrlo vaznih savremenih populacionih izazova, kao $to je starenje
stanovniStva u zemljama destinacije. Takode, imigranti dovode do kulturne
diverzifikacije i podsticu interesovanje za druge kulture i regione medu
domicilnim stanovni§tvom.

16 Black, Richard; Engbersen, Godfried; Okolski, Marek; Pantiru, Cristina (2010).
HIntroduction®, u: Engbersen, Godfried; Okolski, Marek; Black, Richard; Pantiru,
Cristina (ur.), A Continent Moving West? EU enlargement and labour migration from
Central and Eastern Europe, IMISCOE Research, Amsterdam University Press, 7-
23,pp.16

Ne manje vazna ¢injenica je da migracije predstavljaju faktor razvoja
za same migrante i njihove porodice. Ipak, da bi se pozitivne strane
ispoljile, neophodno je dobro upravljanje migracijama od strane nacio-
nalnih vlada. U cilju razbijanja predrasuda, neophodno je podizanje svijesti
gradana, ali i donosioca odluka o razvojnom potencijalu migracija i to kroz
Sirenje teorijskih i empirijskih Cinjenica o migracijama. Ali, kao §to
donosioci odluka moraju vise paznje da obrate na saznanja do kojih su
dosli teoreticari, teoretiari bi viSe paznje trebalo da posvete politickim
odlukama. Migracije su istrazivali razni politikolozi, sociolozi, pravnici,
ekonomisti, geografi i istoricari, ali tek odskora je pokrenuta ozbiljna
normativna debata od strane politi¢kih teoretiCara. Rasprave o imigraciji se
vode Sirom svijeta posljednjih godina, u kojima se prepoznaje ljudski
kapital u svrhu razvoja. Vazna su tema akademskih polemika izvan Bosne i
Hercegovine, a u vrijeme izbornih kampanja vaZan resurs izbora u Bosni i
Hercegovini. Zanimljivo je da su uglavnom u periodu politickih kampanja
vodi racuna o iseljenicima u dijaspori, kada se daju odredena obecanja o
rjeSavanju problema migranata.

Politicka dimenzija u rjeSavanju pitanja migracija manjka kada je u
pitanju problem ,,odliv mozgova“ iz Bosne i Hercegovine, te je jedan od
razloga zaSto izostaje cirkulacija pameti 1 ,priliv mozgova“ u zemlju
porijekla. Visokokvalifikovani stru¢njaci sa iskustvom obrazovanja u
inostranstvu predstavljaju znacajan ljudski potencijal svake zemlje, a
posebno Bosne i Hercegovine kojoj su potrebna nova znanja, vjestine i
kompetencije, u cilju razvoja trZiSne konkurentnosti. Dosta mali broj
perspektivnog kadra koji se vraca kuci, zapravo, ima obezbijeden posao
koji ¢eka prenos steCenog znanja u BiH dok se veéi broj ukljucuje na
strano trziSte rada. Znacaj umreZenosti u procesu znanja i razvoja, takode
ima veliku ulogu koja kroz ostvarene kontakte u vidu personalnih veza,
¢lanstva u inostranim struénim organizacijama i1 naucnim institutima,
omogucava Sirenje veza izmedu maticne zemlje i zemlje u kojoj su se
obrazovali. Medutim, praksa pokazuje da se ste¢ena prijateljstva i kontakti
sebi¢no Cuvaju i njeguju samo za individualne potrebe u svrhu daljeg
razvoja i napredovanja.

Dosadasnje iskustvo ispitanika ukazuje na to da obrazovni sistem, ali i
trziste rada BiH nisu u stanju vrednovati ‘nova’ interdisciplinarna znanja,
koja su vrlo karakteristicna u drustvenim naukama koje se izucavaju na
inostranim visokoskolskim obrazovnim ustanovama. lako interdiscipli-
narni studijski programi donose odredenu raznovrsnost usmjerenu na
razvoj Sirokog spektra kompetencija, zbog neadekvatnog pristupa ona je
nedovoljno prepoznata na domacem trzistu rada. Takode, teZze pronalaze
trajno zaposlenje ona lica koja su se vratila u BiH u posljednjih nekoliko
godina obiljezenih globalnom ekonomskom krizom.

ZAKLJUCAK

Zakljuéna razmatranja do kojih se doslo u analizi rada uticaja migracija
na razvoj Bosne i Hercegovine, kao neiskoriSten potencijal upucuju na:
povecéanu aktivnost institucija da prepoznaju potrebu za razvijanjem
sigurnijeg i bezbjednijeg drustva i poslovnog okruZenja koriste¢i resurse
dijaspore, unapredenje informisanja i svestrane saradnje sa migrantima i
povratnicima prvestveno preko udruzenja i moguénost pokretanja biznisa,
kao i preporuka za razvijanje radne zapadnjacke kulture i pozitivne slike o
preduzetniStvu u zemlji porijekla.

Uoceni problemi kod ,,odliva mozgova” jesu nedostatak baza poda-
taka, pracenja i analiza od strane institucija o broju visoko-kvalifikovanih
ljudi koji se vracaju iz inostarnstva ,,prilivu mozgova”, zatim suocavanje
sa problemom nostrifikacije diploma ¢iji su procesi dugotrajni i skupi,
zatim nepostojanje kompatibilne nomenklature zvanja, i nedostatak intere-
sovanja od strane institucija da se prepozna ljudski potencijal i nove ideje,
odnosno ,,priliv pameti‘“ u kontekstu nove snage drustvenog razvoja.

U namjeri da se podigne svijest 0 moguénostima dijaspore u funkciji
razvoja na slu¢aju Bosne i Hercegovine, smatramo da se poboljSanja mogu
ocekivati, samo ako se kadrovski ojacaju i konsoliduju kapaciteti i namjere
drzavnih i entitetskih institucija, kao 1 sluzbi koje vode brigu o migra-
cijama iz Bosne i Hercegovine. Naglasavamo posebnu vaznost uredenja
evidencije mladih koji odlaze na Skolovanje. Drugi korak predstavlja
pazljivu analizu dolaska globalnih investitora na podru¢je Bosne i
Hercegovine i prikupljanje informacija o deficitarnim zanimanjima kako bi
se entiteti, kantoni i drzava, pripremili za izazove zaposljavanja kadrova
(mladih ljudi), koji i zavrSavaju fakultete 1 visoke Skole, za novo trziste
rada, za novu globalnu privredu. Tre¢i korak, uspostavljanjem veza sa
kvalifikovanim migrantima u dijaspori, potrebno je omoguciti privremene
boravke u zemlji porijekla kako bi omogucili prenos steCenog znanja i
dobrih praksi. Omoguéiti privremene boravke u zemlji porijekla kao bi
omoguéili prenos ste¢enog znanja i dobrih praksi. Cetvrti korak, ojadati
kapacitet diplomatsko konzularnih predstavniStava i povecati senzibilnost
prema problemima migranata.

INFLUENCE OF MIGRATION ON DEVELOPMENT OF BOSNIA
AND HERZEGOVINA -UNUSED POTENTIAL

Ljiljana Auli¢ mr; professor Zoran Kalini¢ PhD

Abstract: The subject of analysis is migration from Bosnia and Herzegovina.
Analysis at the macro level includes the nineties when the migration reached the
highest percentage of migration on the territory of Europe after the Second World War.
Due to the increase in migratory movements among young population toward Western
Europe, the analysis covers the period after 2008, where the data at the micro level
point to individual migration, which will be the reasons discussed in this paper. The
indicators derived from interviews point to an unstable political situation, poor
economic indicators, high. The main aim of this paper is to increase awareness of

institutions about the brain drain and the human capital diaspora that offers high
capacity for development and progress of BiH. In conclusion we referred to the primary
role of the state, and the academic community to exchange ideas and scientific
cooperation with the diaspora closer to the possibility of circulation of new knowledge
and good practices.

Keywords: brain drain, brain gain, cooperation between the institutions in Bosnia
and Herzegovina, labor market analysis, brain circulation.

